
Τῌ ΚΒ' ΤΟΥ ΑΥΤΟΥ  

ΜΗΝΟΣ ΙΟΥΛΙΟΥ 

\ Μνήμη τῆς Ἁγίας Μαρκέλλης Χίου 

\ Μνήμη τῆς Ἁγίας Μυροφόρου καὶ 

Ἰσαποστόλου Μαρίας τῆς Μαγδαληνῆς.  

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος α΄. 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ,β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 
Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

Ἀπολυτίκιον.  

Ἦχος α΄. Τῆς ἐρήμου πολίτης. 

Τῆς ἁγνείας τὸ ῥόδον καὶ τῆς 
Χίου τὸ βλάστημα, τὴν ἁγίαν Μαρ-
κέλλαν ἐν ᾠδαῖς εὐφημήσωμεν 
τμηθεῖσα γὰρ χειρὶ τῇ πατρικῇ ὡς 
φύλαξ ἐντολῶν τῶν τοῦ Χριστοῦ, 
ῥῶσιν νέμει καὶ κινδύνων ἀπαλλα-
γήν, τοῖς πρὸς αὐτὴν κραυγάζουσι· 

δόξα τῷ δεδωκότι σοι ἰσχύν, δόξα 
τῷ σὲ θαυμαστώσαντι, δόξα τῷ 
ἐνεργοῦντι διά σου, πᾶσιν ἰάματα. 

Δόξα… Τὸ αὐτὸ  

Καὶ νῦν. Θεοτοκίον. 

Τοῦ Γαβριὴλ φθεγξαμένου σοι 
Παρθένε τὸ Χαῖρε, σὺν τῇ φωνῇ 
ἐσαρκοῦτο ὁ τῶν ὅλων Δεσπότης, 
ἐν σοὶ τῇ ἁγίᾳ κιβωτῷ, ὡς ἔφη ὁ 
δίκαιος Δαυΐδ. Ἐδείχθης πλατυ-
τέρα τῶν οὐρανῶν, βαστάσασα τὸν 
Κτίστην σου. Δόξα τῷ ἐνοικήσαντι 
ἐν σοί· δόξα τῷ προελθόντι ἐκ σοῦ· 

δόξα τῷ ἐλευθερώσαντι ἡμᾶς, διὰ 
τοῦ τόκου σου. 

Συναπτὴ μικρά καὶ ἡ Ἐκφώνησις 

  Ὅτι σὸν τὸ κράτος…   
 

Μετὰ τὴν ά. Στιχολογίαν, κάθισμα. 

Ἦχος ά. Τὸν Τάφον σου Σωτήρ. 

Ῥανίσι τῶν σεπτῶν, καί πανά-
γνων αἰμάτων, ἀπέπνιξας σοφή, 

᾿Αθληφόρε Μαρκέλλα, βελίαρ τόν 
κάκιστον, ἐκχυθέντων σαρκίου 
σου· ὅθεν εἴληφας, παρά Θεοῦ στέ-
φος δόξης· διό πρέσβευε, ὑπέρ 
ἡμῶν πρός τόν Κτίστην, Μαρτύρων 
ὁμότροπε.  

Δόξα. Καὶ νῦν, Θεοτοκίον. Ὅμοιον. 

Ἀνύμφευτε ἁγνή, Θεοτόκε Παρ-
θένε, ἡ μόνη τῶν πιστῶν προστα-

σία καὶ σκέπη, κινδύνων καὶ θλί-
ψεων καὶ δεινῶν περιστάσεων, πά-
ντας λύτρωσαι, τοὺς ἐπὶ σοὶ τὰς 
ἐλπίδας, Κόρη ἔχοντας, καὶ τὰς 
ψυχὰς ὑμῶν σώσαι, ταῖς θείαις 
πρεσβείαις σου. 

Μετὰ τὴν β΄ Στιχολογίαν, κάθισμα. 

Ἦχος πλ. δ́. Τὴν Σοφίαν καὶ Λόγον. 

Τῆς Μαρκέλλης τὴν πάλην ἀνα-
πολῶν, καὶ τοὺς ἄθλους ἐκπλήττο-
μαι κατὰ νοῦν, πῶς τὸ θῆλυ ἴσχυσε 
καὶ γεναίως ἠνδρίσατο, τοῦ Σατὰν 
τὸ θράσος, νικήσαι καὶ φρύαγμα, 

τοῦ Χριστοῦ τῇ χάριτι, τοῦ πλά-
στου τῆς φύσεως· ὅθεν ἀνυ-
μνοῦντες, τὴν αὐτῆς πάντες νίκην, 
συμφώνως βοήσωμεν, πρὸς αὐτὴν 

μετὰ πίστεως, ἀθλοφόρε πανεύ-
φημε, πρέσβευε Χριστῷ τῷ Θεῷ, 
τῶν πταισμάτων ἄφεσιν δωρηθή-
σασθαι, τοῖς ἑορτάζουσι πόθῳ τὴν 
ἁγίαν μνήμην σου. 

Δόξα. Καὶ νῦν. Θεοτοκίον. Ὅμοιον. 

Δεῦτε πάντα τὰ ἔθνη θεοπρε-
πῶς, τὴν Μητέρα τοῦ πάντων Δη-
μιουργοῦ, ὑμνήσωμεν λέγοντες· 
χαῖρε θρόνε πυρίμορφε, τοῦ τῶν 
ὅλων δεσπόζοντος, Ἰησοῦ τοῦ Πα-
ντάνακτος· χαῖρε μόνη Κυρία, τοῦ 

κόσμου πανάχραντε· χαῖρε τὸ δο-
χεῖον, τῆς Ἁγίας Τριάδος, Πατρὸς 
Υἱοῦ καὶ Πνεύματος, τὸ λαμπρὸν 
καὶ ἀκήρατον, Μαριὰμ Ἀειπάρ-
θενε, Θεοτόκε πανύμνητε χαῖρε 
πάνσεμνε Νύμφη ἡλιοστάλακτε· 
χαῖρε πάντων τῶν ὑμνούντων σε. 

Μετὰ τὸν Πολυέλεον· 

Κάθισμα. Ἦχος δ́.  

Ἐπεφάνης σήμερον. 

Τῆς Μαρκέλλης μέλψωμεν τὰς 
ἀριστείας, καὶ ἐκ πόθου ᾄσωμεν, 
ὅτι ἐδείχθη βοηθός, τῶν ἐν ἀνά-
γκαις καὶ θλίψεσιν, βυθιζόμενων, 
ταχὺ εἰς ἀπώλειαν. 

Δόξα. Καὶ νῦν.  

Θεοτοκίον. Ὅμοιον. 

Μωϋσῆς ἑώρακε, πυρφόρον βά-
τον, σὲ τὸ πῦρ βαστάσασαν, τὸ τὰς 
ψυχὰς φωταγωγοῦν, καὶ μὴ φλε-
χθείσαν πανάμωμε δρόσου δὲ 
μᾶλλον, πλησθεῖσαν τῆς χάριτος. 

ΑΝΑΒΑΘΜΟΙ, ΠΡΟΚΕΙΜΕΝΟΝ 

Τὸ ά   Ἀντίφωνον τοῦ δ´  ἤχου. 

Ἀντίφωνον Ά. 

Ἐκ νεότητός μου πολλὰ πολεμεῖ 
με πάθη· ἀλλ᾿ αὐτὸς ἀντιλαβοῦ, καὶ 

σῶσον Σωτήρ μου. (δίς) 

Οἱ μισοῦντες Σιών, αἰσχύνθητε 
ἀπὸ τοῦ Κυρίου· ὡς χόρτος γάρ, 
πυρὶ  ἔσεσθε ἀπεξηραμένοι. (δίς) 

Δόξα. 

Ἁγίῳ Πνεύματι πᾶσα ψυχὴ ζω-
οῦται,  καὶ καθάρσει ὑψοῦται,  λα-
μπρύνεται,  τῇ τριαδικῇ μονάδι  ἱε-
ροκρυφίως. 

Καὶ νῦν. 

Ἁγίῳ Πνεύματι, ἀναβλύζει τὰ 
τῆς χάριτος ῥεῖθρα, ἀρδεύοντα,  
ἅπασαν τὴν κτίσιν πρὸς ζωο-
γονίαν. 

Προκείμενον. Ἦχος δ́.  

Ὑπομένων ὑπέμεινα τὸν Κύ-
ριον, καὶ προσέσχε μοι καὶ εἰσή-
κουσε τῆς φωνῆς τῆς δέησεώς μου. 

  (δίς) 

Στίχ. Καὶ ἔστησεν ἐπὶ πέτραν 

τοὺς πόδας μου, καὶ κατεύθηνε τὰ 
διαβήματά μου. 

Ὑπομένων ὑπέμεινα τὸν Κύ-
ριον, καὶ προσέσχε μοι καὶ εἰσή-
κουσε τῆς φωνῆς τῆς δέησεώς μου. 

* * * 

ΤΑΞΙΣ ΕΥΑΓΓΕΛΙΟΥ ΟΡΘΡΟΥ 

Ὁ διάκονος· Τοῦ Κυρίου δεηθῶ-

μεν. 

Κύριε, ἐλέησον. 

Ὁ ἱερεύς· Ὅτι ἅγιος εἶ, ὁ Θεὸς ἡ-

μῶν, ... 

Ἀμήν.  

Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ, πᾶσα τὸν Κύριον. 

Ὁ διάκονος· Καὶ ὑπὲρ τοῦ καταξι-

ωθῆναι ἡμᾶς τῆς ἀκροάσεως τοῦ 
ἁγίου Εὐαγγελίου Κύριον τὸν Θε-
ὸν ἡμῶν ἱκετεύσωμεν. 

Κύριε, ἐλέησον. ( γ́  ) 

Ὁ διάκονος· Σοφία· ὀρθοί· ἀκού-

σωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Καὶ τῷ Πνεύματί σου. 

Ὁ ἱερεύς· Ἐκ τοῦ κατὰ Ματ-

θαῖον…   

Τῷ καιρῷ ἐκείνῳ ἦλθεν ὁ Ἰησοῦς 
εἰς τὰ μέρη Τύρου καὶ Σιδῶνος… 

 Ὁ διάκονος· Πρόσχωμεν. 

Δόξα σοι, Κύριε, δόξα σοι. 

Ὁ ἱερεὺς ἀπὸ τῶν βημοθύρων ἀναγινώ-

σκει τὸ Εὐαγγέλιον τοῦ Ὄρθρου. 

Δόξα σοι, Κύριε, δόξα σοι. 

Καὶ εὐθὺς ὁ Ν΄ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 

ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 

τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-

μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

Δόξα. Ταῖς τῆς Ἀθληφόρου 
πρεσβείας... 

Καὶ νῦν. Ταῖς τῆς Θεοτόκου 
πρεσβείαις... 

Ἰδιόμελον. Ἦχος β́.  

Στ.: Ἐλέησόν με, ὁ Θεός, κατὰ 

τὸ μέγα ἔλεός σου, καὶ κατὰ τὸ 
πλῆθος τῶν οἰκτιρμῶν σου ἐξάλει-
ψον τὸ ἀνόμημά μου. 

Παρθενικοῖς αἵμασιν, Ἀθληφόρε 
Μαρκέλλα φοινιχθεῖσα, τῷ οὐρα-
νίῳ Νυμφίῳ πάγκαλος νύμφη ἀνε-

δείχθης, ὑπὲρ οὗ τὰς αἰκίας, παρὰ 
τοῦ σοῦ ἀνοσίου πατρός, ὑπήνε-
γκας πανθαύμαστε, καὶ τὴν ἐρίτι-
μόν σου κεφαλήν, ὑπὲρ τηρήσεως 
ἀκριβοῦς τοῦ θείου νόμου, σὺν τοῖς 
μαστοῖς ἀπετμήθης, ἐλέγχουσα 
αὐτοῦ τὸ τῆς ἀκολασίας ξενήκου-
στον τόλμημα· ὅθεν, ὡς παρθένος, 

μετὰ τῶν φρονίμων συναγάλλη 
παρθένων, καὶ ὡς τοῦ νόμου φύλαξ 
ἀκριβής, μετὰ τῶν Μακκαβαίων, 
καὶ τοῦ θείου Προδρόμου· μεθ’ ὧν 
πρέσβευε ὑπὲρ τῶν ψυχῶν ἡμῶν. 

 
ΚΑΝΟΝΕΣ 

 ᾨδὴ α΄. 

Κανὼν τῆς Θεοτόκου.  

Ἦχος πλ. δ΄ Ὁ Εἱρμὸς. 

Ὑγρὰν διοδεύσας ὡσεὶ ξηράν, 
καὶ τὴν αἰγυπτίαν μοχθηρίαν δια-
φυγών, ὁ Ἰσραηλίτης ἀνεβόα, Τῷ 
Λυτρωτῇ καὶ Θεῷ ἡμῶν ἄσωμεν. 

Ὑγρὰν διοδεύσας ὡσεὶ ξηράν, 
καὶ τὴν αἰγυπτίαν μοχθηρίαν δια-
φυγών, ὁ Ἰσραηλίτης ἀνεβόα, Τῷ 
Λυτρωτῇ καὶ Θεῷ ἡμῶν ἄσωμεν. 

Στίχ.Ὑπεραγία Θεοτόκε, σῶσον 

ἡμᾶς. 

Πολλοῖς συνεχόμενος πειρα-
σμοῖς, πρὸς σὲ καταφεύγω, σω-
τηρίαν ἐπιζητῶν, Ὢ Μῆτερ τοῦ 

Λόγου καὶ Παρθένε, τῶν δυσχερῶν 
καὶ δεινῶν με διάσωσον. 

Στίχ.Ὑπεραγία Θεοτόκε, σῶσον 

ἡμᾶς. 

Παθῶν με ταράττουσι προσβο-
λαί, πολλῆς ἀθυμίας, ἐμπιπλῶσαί 
μου τὴν ψυχήν, εἰρήνευσον, Κόρη, 
τῇ γαλήνῃ, τῇ τοῦ Υἱοῦ καὶ Θεοῦ 

σου, Πανάμωμε. 

Στίχ.Ὑπεραγία Θεοτόκε, σῶ-

σον ἡμᾶς.   

Σωτῆρα τεκοῦσάν σε καὶ Θεόν, 
δυσωπῶ, Παρθένε, λυτρωθῆναί με 
τῶν δεινῶν, σοὶ γὰρ νῦν προ-
σφεύγων ἀνατείνω, καὶ τὴν ψυχὴν 
καὶ τὴν διάνοιαν. 

Στίχ.Ὑπεραγία Θεοτόκε, σῶ-

σον ἡμᾶς.   

Νοσοῦντα τὸ σῶμα καὶ τὴν ψυ-
χήν, ἐπισκοπῆς θείας, καὶ προνοίας 
τῆς παρὰ σοῦ, ἀξίωσον, μόνη Θε-
ομῆτορ, ὡς ἀγαθὴ ἀγαθοῦ τε λο-
χεύτρια. 

Ὁ Κανὼν τῆς Παρθενομάρτυρος. 

ᾨδὴ α’. Ἦχος δ́. Ἀνοίξω τὸ στόμα 

μου. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Ἀνόσιον βούλημα, ἀπωσαμένη 
ἀοίδιμε, πατρὸς καὶ παμβέβηλον, 
ἔλαβες θάνατον, ὅθεν εἴληφας, στε-
φάνους τοὺς τῆς νίκης παρὰ τοῦ 
θεσπίσαντος, ὅρους τῆς φύσεως. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Βαφεῖσα πανεύφημε, τῆς τῶν 
αἱμάτων ῥαντίσμασι, τῷ Κτίστῃ 
προσήνεξαι, ὡς νύμφη ἄσπιλος, 
καὶ ἀμώμητος, Μαρκέλλα καλλι-
μάρτυς, εἰς τὰ ὑπερκόσμια αὐτοῦ 
βασίλεια. 

Δόξα... 

Γνοῦσα τὴν ἀθέμιτον, τοῦ σου 
τεκόντος διάνοιαν, Μαρκέλλα παν-
θαύμαστε, καὶ ψυχολέτηρα, ἔξω 
ἔφυγες, τοῦ οἴκου καὶ ηὐλίζου ἐρή-
μοις ἐν ὅρεσι, Θεῷ σχολάζουσα. 

Καὶ νῦν... Θεοτοκίον 

Σαρκὸς ὁμοιώματι, ἐπιφανεῖς ὁ 
φιλάνθρωπος, ἐκ σοῦ παναμώμητε 
κόσμον διέσωσεν, ἀπολλύμενον, 
καὶ πλάνη ὑπαχθέντα· ὅθεν σὲ γε-
ραίρομεν καὶ μακαρίζομεν. 

Ὠδὴ γ΄ . 

Κανὼν τῆς Θεοτόκου. 

ᾨδή γ΄. Ἦχος πλ. δ΄ 

Ὁ Εἱρμὸς. 

Οὐρανίας ἁψῖδος, ὀροφουργὲ 
Κύριε, καὶ τῆς Ἐκκλησίας δο-
μῆτορ, σὺ με στερέωσον, ἐν τῇ 
ἀγάπῃ τῇ σῇ, τῶν ἐφετῶν ἡ 
ἀκρότης, τῶν πιστῶν τὸ στήριγμα, 
μόνε φιλάνθρωπε. 

Οὐρανίας ἁψῖδος, ὀροφουργὲ 
Κύριε, καὶ τῆς Ἐκκλησίας δο-

μῆτορ, σὺ με στερέωσον, ἐν τῇ 
ἀγάπῃ τῇ σῇ, τῶν ἐφετῶν ἡ 
ἀκρότης, τῶν πιστῶν τὸ στήριγμα, 
μόνε φιλάνθρωπε. 

Στίχ.Ὑπεραγία Θεοτόκε, σῶ-

σον ἡμᾶς. 

Προστασίαν καὶ σκέπην, ζωῆς 
ἐμῆς τίθημι, Σέ, Θεογεννῆτορ, Παρ-
θένε, σὺ με κυβέρνησον, πρὸς τὸν 
λιμένα σου, τῶν ἀγαθῶν ἡ αἰτία, 

τῶν πιστῶν τὸ στήριγμα, μόνη 
πανύμνητε.   

Στίχ.Ὑπεραγία Θεοτόκε, σῶ-

σον ἡμᾶς. 

Ἱκετεύω, Παρθένε, τὸν ψυχικὸν 
τάραχον, καὶ τῆς ἀθυμίας τὴν 
ζάλην, διασκεδάσαι μου, σὺ γάρ, 
Θεόνυμφε, τὸν ἀρχηγὸν τῆς 
γαλήνης, τὸν Χριστὸν ἐκύησας, 
μόνη πανάχραντε. 

Στίχ.Ὑπεραγία Θεοτόκε, σῶ-

σον ἡμᾶς. 

Εὐεργέτην τεκοῦσα, τὸν τῶν 
καλῶν αἴτιον, τῆς εὐεργεσίας τὸν 
πλοῦτον, πᾶσιν ἀνάβλυσον, πάντα 
γὰρ δύνασαι, ὡς δυνατὸν ἐν Ἰσχύϊ, 
τὸν Χριστὸν κυήσασα, Θεομακάρι-
στε. 

Στίχ.Ὑπεραγία Θεοτόκε, σῶ σον 

ἡμᾶς. 

Χαλεπαῖς ἀῤῥωστίαις, καὶ νοσε-
ροῖς πάθεσιν, ἐξεταζομένῳ, Παρ-

θένε, σὺ μοι βοήθησον, τῶν 
Ἰαμάτων γάρ, ἀνελλιπῆ σε 
γινώσκω, θησαυρόν, Πανάμωμε, 
τὸν ἀδαπάνητον. 

ᾨδὴ γ´.  

Ἦχος δ΄ . Τοὺς σοὺς ὑμνολόγους. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν. 

Δολίως σατᾶν συλήσαι θέλων, 
τὸν πλοῦτον ψυχῆς σου ὦ σεμνή, 
τὸν σὸν τοκέα ἦγειρε, τῆς Παρθε-
νίας φθεῖραί σου, ἄνθος Μαρκέλλα 

ἔνδοξε, ἀλλὰ ἡττήθη, καὶ πέπτω-
κεν. 

Στίχ. Ἁγία τοῦ Θεοῦ  πρέσβευε 

ὑπέρ ἡμῶν.  

Ἐνδέδειξαι Νύμφη τῷ Κυρίῳ, 
ὡραία Μαρκέλλα τῇ στολῇ, τῇ 

πορφυρᾷ τοῦ αἵματος, ὅπερ ἁγνῶς 
ἐκκέχυται, ἐκ τοῦ σεμνοῦ σαρκίου 
σου, παρθενομάρτυς ἀείμνηστε. 

Δόξα... 

Ζωὴν τὴν ἀΐδιον ποθούσα, προ-
έκρινας θάνατον ζωῆς, ἡ μὲν γὰρ 

τάχος λύεται, ὁ δὲ τὴν αἰωνίζου-
σαν, μάρτυς ζωὴν προξένησε, καὶ 
ἀφθαρσίας τὸν στέφανον. 

Καὶ νῦν... Θεοτοκίον 

Νεφέλη ὑπάρχεις λευκοτάτη, 
σταγόνας πιστοῖς ἐξ οὐρανοῦ, ὀμ-
βρούσα καὶ ἀνίσχουσα, δικαιοσύ-
νης ἥλιον, ὅστις τὸ σὸν ἀξίωμα, πά-
ντων ὑπέρτερον ἔδειξε. 

Συναπτὴ μικρά καὶ ἡ Ἐκφώνησις 

Ὅτι σὺ εἶ ὁ Θεὸς ἡμῶν,… 

Κάθισμα.  

Ἦχος πλ. δ́. Τὴν Σοφίαν καὶ Λόγον. 

Τῆς Μαρκέλλης ταὴν πάλην 
ἀναπολῶν, καὶ τοὺς ἄθλους 
ἐκπλήττομαι κατὰ νοῦν, πῶς τὸ 
θῆλυ ἴσχυσε, καὶ γενναίως ἠνδρί-
σατο, τοῦ Σατὰν τὸ θράσος, 
νικῆσαι καὶ φρύαγμα, τοῦ Χριστοῦ 

τῇ χάριτι, τοῦ πλάστου τῆς φύ-
σεως· ὅθεν ἀνυμνοῦντες, τὴν αὐτῆς 
πάντες νίκην, συμφώνως βοή-
σωμεν, πρὸς αὐτὴν μετὰ πίστεως· 
Ἀθληφόρε πανεύφημε, πρέσβευε 
Χριστῷ τῷ Θεῷ, τῶν πταισμάτων 
ἄφεσιν δωρήσασθαι, τοῖς ἑορτά-
ζουσι πόθῳ, τὴν ἁγίαν μνήμην σου. 

Δόξα. Καὶ νῦν. Θεοτοκίον. 

Ὡς Παρθένον καὶ μόνην ἐν γυ-
ναιξί, σὲ ἀσπόρως τεκοῦσαν Θεὸν 
σαρκί, πᾶσαι μακαρίζομεν, γενεαὶ 
τῶν ἀνθρώπων· τὸ γὰρ πῦρ ἐσκή-
νωσεν, ἐν σοὶ τῆς Θεότητος· καὶ ὡς 
βρέφος θηλάζεις, τὸν Κτίστην καὶ 

Κύριον· ὅθεν τῶν Ἀγγέλων, καὶ 
ἀνθρώπων τὸ γένος, ἀξίως δοξά-
ζουσι, τὸν πανάγιον τόκον σου, καὶ 
συμφώνως βοῶμέν σοι· Πρέσβευε 

Χριστῷ τῷ Θεῷ, τῶν πταισμάτων 
ἄφεσιν δωρήσασθαι, τοῖς προσκυ-
νοῦσιν ἀξίως, τὸν τόκον σου Ἄχρα-
ντε. 

Συναπτὴ μικρά καὶ ἡ Ἐκφώνησις 

Σὺ γὰρ εἶ ὁ Βασιλεύς...  

Κοντάκιον τῆς Μάρτυρος.  

Ἦχος γ́. Ἡ Παρθένος σήμερον. 

Ἡ λαμπρὰ σοῦ ἄθλησις, ὦ καλ-
λιμάρτυς Μαρκέλλα, τῶν πιστῶν 
ἐφαίδρυνε τὰς διανοίας ἐνθέως, 
θάνατον τοῦ ζῆν ἀνόμως προκρίνει 
πάντας, πείθουσα καὶ γὰρ ἐτμήθης 

ξίφει τὴν κάραν, σὺν μαστοῖς ὑπὸ 
πατρῴας, χειρὸς ὦ δράμα ὑπὲρ 
τοῦ νόμου Χριστοῦ. 

Ὁ Οἶκος. 

Δεῦτε οἱ φιλήκοοι, ἀκούσατε 
καινοὺς καὶ δυσαντήτους ἄθλους 
τε καὶ οὓς περ ἡ τοῦ Χριστοῦ ἄμω-
μος νύμφη Μαρκέλλα, παρὰ τοῦ 
ἀνοσίου αὐτῆς πατρός, ἐν τῇ Χίῳ 

ἐν κώμῃ Βολισσῷ ἠγώνισται, ἔνθα 
μέχρι τοῦ νῦν ἐρυθρὸς ὁ τῆς θα-
λάσσης ἀφρὸς ἐν ταῖς ἀκταῖς 
ὁρᾶται, εἰς δήλωσιν τοῦ ἐκχυθέ-
ντος παρθενικοῦ αὐτῆς αἵματος· 
θέλοντος γὰρ τοῦ ἐναγοῦς καὶ ἀνο-
σίου πατρὸς παρανόμως συμμί-
γνυσθαι αὐτῇ οὐκ ἠνείχετο ἡ ἀοί-

διμος, ὅθεν φεύγουσα καὶ ὑπ᾿ 
αὐτοῦ διωκομένη, ἔλαβε θάνατον 
ὑπὲρ σωφροσύνης, χερσὶ πατρικαῖς 
ἀποτμηθεῖσα σὺν τοῖς μαστοῖς, καὶ 
τὴν ἐρίτιμον αὐτῆς κεφαλὴν, διὸ 

στέφει οὐρανίῳ ἐστέφθη, ὡς ἀθλή-
σασα ὑπὲρ τοῦ νόμου Χριστοῦ. 

Συναξάριον. 

Τῇ ΚΒ´ τοῦ αὐτοῦ μηνός, μνήμη 
τῆς Ἁγίας Ὁσιομάρτυρος Μαρκέλ-
λης. 

Κἂν ἀγνοῶμεν πάντες ἡμεῖς, 
Μαρκέλλα, 

ἀθλήσεως σῆς Χριστὸς οἶδε τὸν 
τρόπον. 

Πότμον ὑπὲστη ἀδικοθύτου 
Σῶτερ. 

Ἐξ ἀδίκου φεύγουσα μιγῆς πα-

τρώας. 

Τοῦ Δαβὶδ ἀκούσασα Σωτήρ μου 
λόγον. 

Ἀδικίαν φάσκοντα ἐβδελυξάμην. 

Ἐις νοῦν δὲ τὸν Λὼτ θυγατρογά-
μον φέρω. 

Οἷα πέπονθε πράττων ἀισχύνης 
δρᾶμα. 

Βέλει τέτρωμαι ἐκ πατρὸς μιαι-
φόνου. 

Τῇ αὐτῇ ἡμέρᾳ, μνήμη τῆς 
Ἁγίας Μυροφόρου καὶ Ἰσαποστό-
λου Μαρίας τῆς Μαγδαληνῆς. 

Ἁφαῖς ἀΰλοις ἅπτεταί σου, Χρι-
στέ μου· 

Μή μου, πρὸς ἣν ἔφησας, ἅπτου, 
Μαρία. 

Τῇ αὐτὴ ἥμερα, μνήμη τοῦ 
Ὁσίου ἀββᾶ Μενελάου, ἰδρυτοὺ 
τῆς Μονῆς Μένατε. 

Ἠστραψε βίος Μενελάου ὁσίου, 

ὥσπερ ἀστραπὴ τοῖς πέρασι δια-

λάμπει. 

Ταῖς αὐτῶν ἁγίαις πρεσβείαις, 
ὁ Θεός, ἐλέησον ἡμᾶς. Ἀμήν. 

  ΚΑΤΑΒΑΣΙΑΙ 

Ἦχος δ΄.  ᾠδὴ α’ 

Ἀνοίξω τὸ στόμα μου καὶ πλη-
ρωθήσεται Πνεύματος, καὶ λόγον 
ἐρεύξομαι, τῇ Βασιλίδι Μητρί, καὶ 
ὀφθήσομαι, φαιδρῶς πανηγυρίζων, 
καὶ ᾄσω γηθόμενος, ταύτης τὰ 
θαύματα.   ᾠδὴ γ’ 

Τοὺς σοὺς ὑμνολόγους Θε-
οτόκε, ὡς ζῶσα καὶ ἄφθορος πηγή, 
θίασον συγκροτήσαντας πνευμα-
τικὸν στερέωσον, καὶ ἐν τῇ θείᾳ 

δόξῃ σου στεφάνων δόξης ἀξίω-
σον. 

ᾠδὴ δ’ 

Τὴν ἀνεξιχνίαστον θείαν 
βουλήν, τῆς ἐκ τῆς Παρθένου σαρ-
κώσεως, σοῦ τοῦ Ὑψίστου, ὁ 

Προφήτης, Ἀββακούμ, κατανοῶν 
ἐκραύγαζε. Δόξα τῇ δυνάμει σου 
Κύριε. 

ᾠδὴ ε’  

Ἐξέστη τὰ σύμπαντα, ἐπὶ τῇ 
θείᾳ δόξῃ σου, σὺ γὰρ ἀπειρόγαμε 
Παρθένε, ἔσχες ἐν μήτρᾳ τὸν ἐπὶ 
πάντων Θεόν, καὶ τέτοκας ἄχρονον 
Υἱόν, πᾶσι τοῖς ὑμνοῦσί σε, σω-
τηρίαν βραβεύοντα. 

ᾠδὴ Ϛ’ 

Τὴν θείαν ταύτην καὶ πάντιμον, 
τελοῦντες ἑορτὴν οἱ θεόφρονες, τῆς 
Θεομήτορος, δεῦτε τὰς χεῖρας κρο-
τήσωμεν, τὸν ἐξ αὐτῆς τεχθέντα 
Θεὸν δοξάζοντες. 

ᾠδὴ ζ’ 

Οὐκ ἐλάτρευσαν, τῇ κτίσει οἱ 
θεόφρονες, παρὰ τὸν κτίσαντα, 
ἀλλὰ πυρὸς ἀπειλήν, ἀνδρείως πα-
τήσαντες, χαίροντες ἔψαλλον, 
Ὑπερύμνητε, ὁ τῶν Πατέρων 
Κύριος, καὶ Θεὸς εὐλογητὸς εἶ. 

ᾠδὴ η’ 

Στίχ. Αἰνοῦμεν, εὐλογοῦμεν, καί 

προσκυνοῦμεν τὸν Κύριον. 

Παῖδας εὐαγεῖς ἐν τῇ καμίνῳ, ὁ 
τόκος τῆς Θεοτόκου διεσώσατο, 
τότε μὲν τυπούμενος, νῦν δὲ ἐνερ-
γούμενος, τὴν οἰκουμένην ἅπασαν, 
ἀγείρει ψάλλουσαν. Τὸν Κύριον 
ὑμνεῖτε τὰ ἔργα, καὶ ὑπερυψοῦτε, 

εἰς πάντας τοὺς αἰῶνας. 

 

Τὴν Θεοτόκον καὶ μητέρα τοῦ 
φωτὸς… 

ΤΙΜΙΩΤΕΡΑ (Ἦχος δ’) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 

μου ἐπὶ τῷ Θεῷ τῷ σωτῆρι μου. 

Τὴν Τιμιωτέραν τῶν Χερουβίμ, 
καὶ ἐνδοξοτέραν ἀσυγκρίτως τῶν 
Σεραφίμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 

αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 

πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-

θὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 
Καταβασία 

ᾨδὴ θ΄. 

Ἅπας γηγενής, σκιρτάτῳ τῷ 
πνεύματι, λαμπαδουχούμενος, πα-
νηγυριζέτω δέ, ἀΰλων Νόων, φύσις 
γεραίρουσα, τὰ ἱερὰ θαυμάσια, τῆς 

Θεομήτορος, καὶ βοάτω. Χαίροις 
παμμακάριστε, Θεοτόκε ἁγνή, ἀει-
πάρθενε. 

Συναπτὴ μικρά καὶ ἡ Ἐκφώνησις 

Ὃτι σὲ αἰνοῦσι πᾶσαι αἱ δυνά-
μεις...  

Ἐξαποστειλάριον.  

Ἦχος β΄. Γυναῖκες ἀκουτίσθητε. 

Ῥωσθεῖσα τῇ τοῦ Πνεύματος, 
ἰσχύϊ τάχος ἔφυγες, πατρὸς τοῦ 

σοῦ τὴν μανίαν, Μαρκέλλα δούλη 
Κυρίου, ἐν θαλασσίοις ὕδασιν, ἐν 
οἷς τὴν κάραν τέτμησαι· δι’ ὅπερ 
καὶ ἀνέδραμες, εἰς οὐρανίους θα-
λάμους, ὑπὲρ ἡμῶν δυσωποῦσα. 

Ὅμοιον. 

Ἡ νῆσος Χῖος τέρπεται, παλαί-
σμασι τῆς Μάρτυρος, καὶ πανευ-
φήμου Μαρκέλλης, ἥ περ Χριστὸς 

καταστέφει, σὺν τοῖς προδιαλάμ-
ψασι, τοῖς Ἁγίοις πρότερον, Ἰσι-
δώρω τῷ μάρτυρι, Μυρόπῃ τῇ 
ἀθληφόρῳ, καὶ τῇ ὁσία Ματρώνῃ. 

Θεοτοκίον. 

Μαρία κυριώνυμε, καὶ τοῦ Χρι-
στοῦ Μαθήτρια, σὺν ταῖς λοιπαῖς 

Μυροφόροις, καὶ τῇ Παρθένῳ Μα-
ρίᾳ, καὶ μόνῃ Θεομήτορι, ἀπαύ-
στως καθικέτευε, τὸν σταυρωθέντα 
Κύριον, ὑπὲρ ἡμῶν Μυροφόρε, τῶν 

σὲ τιμώντων ἐκ πόθου. 

ΑΙΝΟΙ.  Ἦχος  β΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 

Θεῷ. 

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ. 

Εἰς τοὺς Αἴνους 

Ἦχος β́. Ὅτε ἐκ τοῦ ξύλου σε. 

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Ξίφει τὸν αὐχένα σου σεμνή, 
ἔτεμε τοκεὺς καὶ γεννήτωρ, ὁ σὸς 
καὶ ἔδραμες, μάρτυς εἰς Μητρόπο-
λιν τῶν πρωτοτόκων χαρᾷ καὶ τὰ 
κάλλη ἐμβλέπεις νῦν, Τριάδος τῆς 
θείας, δυσωποῦμέν σε, ἐκλιπαρεῖν 
ἐκτενῶς, ἵνα σοὺς ἱκέτας λυτρώσῃ, 
τῆς φρικτῆς ἐκείνης Μαρκέλλα, 

αἰωνιζούσης κατακρίσεως.  

Στίχ.  Αἰνεῖτε αὐτὸν ἐν ἤχῳ σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Ξίφει τὸν αὐχένα σου σεμνή, 
ἔτεμε τοκεὺς καὶ γεννήτωρ, ὁ σὸς 

καὶ ἔδραμες, μάρτυς εἰς Μητρόπο-
λιν τῶν πρωτοτόκων χαρᾷ καὶ τὰ 
κάλλη ἐμβλέπεις νῦν, Τριάδος τῆς 
θείας, δυσωποῦμέν σε, ἐκλιπαρεῖν 
ἐκτενῶς, ἵνα σοὺς ἱκέτας λυτρώσῃ, 

τῆς φρικτῆς ἐκείνης Μαρκέλλα, 
αἰωνιζούσης κατακρίσεως. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 

καὶ ὀργάνῳ.  

Ἐπὶ τῆς θαλάσσης οἱ ἀφροί, 
ἐρυθροί, ὤ θαῦμα! ὁρῶνται, Μαρ-
κέλλα πάνσεμνε, ἔνθα σου τὸ πά-
ντιμον, αἷμα ἐκκέχυται, οἷς πιστῶς 
οἱ χριώμενοι, παθῶν ἐκλυτροῦνται, 
διὰ τῆς σῆς χάριτος ἀνευφη-
μοῦντὲς σε, ὡς Χριστοῦ ἀκήρατον 
Νύμφην, τοῦ σὲ ἐνεργείαις θαυμά-
των, ἔνδοξον τοῖς πᾶσιν ἀναδείξα-

ντος. 

Στίχ. Αἰνεῖτε αὐτὸν ἐν κυμβά-

λοις εὐήχοις, αἰνεῖτε αὐτὸν ἐν κυμ-
βάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον.  

Θῦμα τῷ Δεσπότῃ σου Χριστῷ, 
ἤχθης ὢ Μαρκέλλα εὐῶδες καὶ πα-
ναμώμητον, πάσας ὅθεν ηὔφρανας, 
τὰς οὐρανίους ἀρχάς, καὶ μακάρων 
ἀοίδιμε ψυχὰς διὸ πάντες, πρέ-

σβυν πρὸς τὸν Κύριον πιστοὶ προ-
βάλλομεν, σῶσον ἐκβοῶντες κινδύ-
νων, καὶ παντοδαπῶν ἐναντίων, 
μάρτυς τοῦ Χριστοῦ τοὺς ἀνυ-
μνοῦντάς σε. 

Δόξα. Ἦχος β́. 

Τὴν τετράχορδον λύραν, τῆς φι-
λοχρίστου Χίου, τῶν φιλεόρτων τὸ 
σύστημα εὐφημήσωμεν. Ἰσίδωρον 
τὸν Ἀθλητήν, σὺν τῇ συνάθλῳ Μυ-

ρόπῃ, καὶ Ματρώνῃ τῇ ἱερωτάτῃ 
Ὁσίᾳ, μετὰ Μαρκέλλης τῆς Παρθε-
νομάρτυρος· ἧς τὴν θείαν μνήμην 
ἐπιτελοῦμεν σήμερον. Θείῳ γὰρ 
πόθῳ πυρποληθεῖσα, τῷ ἀντάρτῃ 

ἀντέστη, ὥσπερ ἀσώματος ἡ ἀοίδι-
μος, καὶ τὰς ἐκείνου μηχανάς, ὡς 
ἱστὸν ἀράχνης, πανσόφως διέλυσε· 
διὰ γὰρ Χριστὸν τὸν Νυμφίον 

αὐτῆς, τῆς οἰκείας ζωῆς μὴ φεισα-
μένη, ἀνδρειοφρόνως σφαγὴν 
παρὰ πατρὸς ἀκολάστου ἐδέξατο· 
ὅθεν τῇ ἑαυτῆς πατρίδι προστάτις 
γενέσθαι, σὺν τοῖς λοιποῖς Ἁγίοις, 
τοῖς ἐν αὐτῇ διαπρέψασι κατηξίω-
ται· μεθ’ ὧν πρεσβεύει πρὸς Κύ-
ριον, ὑπὲρ τῶν ψυχῶν ἡμῶν. 

Καὶ νῦν, Θεοτοκίον. Ἦχος β΄.  

Τὴν πᾶσαν ἐλπίδα μου εἰς Σὲ 
ἀνατίθημι, Μῆτερ τοῦ Θεοῦ, φύλα-
ξόν με ὑπὸ τὴν σκέπην Σου.. 

Δοξολογία Μεγάλη.  Ἦχος β΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 
εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 

δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 

σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 

Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 

Ἀπολυτίκιον.  

Ἦχος α΄. Τῆς ἐρήμου πολίτης. 

Τῆς ἁγνείας τὸ ῥόδον καὶ τῆς 
Χίου τὸ βλάστημα, τὴν ἁγίαν Μαρ-
κέλλαν ἐν ᾠδαῖς εὐφημήσωμεν 
τμηθεῖσα γὰρ χειρὶ τῇ πατρικῇ ὡς 
φύλαξ ἐντολῶν τῶν τοῦ Χριστοῦ, 
ῥῶσιν νέμει καὶ κινδύνων ἀπαλλα-
γήν, τοῖς πρὸς αὐτὴν κραυγάζουσι· 
δόξα τῷ δεδωκότι σοι ἰσχύν, δόξα 

τῷ σὲ θαυμαστώσαντι, δόξα τῷ 
ἐνεργοῦντι διά σου, πᾶσιν ἰάματα. 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

Ἀντίφωνον Α΄ 

Ἦχος β́. 

Στίχ.Εὐλόγει ἡ ψυχή μου, τὸν 
Κύριον, καὶ πάντα τὰ ἐντός μου τὸ 
ὄνομα τὸ ἅγιον αὐτοῦ. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ.Εὐλόγει, ἡ ψυχή μου, τὸν 
Κύριον, καὶ μὴ ἐπιλανθάνου πάσας 
τὰς ἀνταποδόσεις αὐτοῦ. 

Ταῖς πρεσβείαις τῆς Θε-
οτόκου… 

Στίχ. Κύριος ἐν τῷ οὐρανῷ 
ἡτοίμασε τὸν θρόνον αὐτοῦ, καὶ ἡ 
βασιλεία αὐτοῦ πάντων δεσπόζει. 

Ταῖς πρεσβείαις τῆς Θε-
οτόκου… 

Στίχ. Εὐλογεῖτε τὸν Κύριον, 
πάντα τὰ ἔργα αὐτοῦ, ἐν παντὶ 
τόπῳ τῆς δεσποτείας αὐτοῦ. 

Ταῖς πρεσβείαις τῆς Θε-
οτόκου… 

Δόξα Πατρί…Καὶ νῦν. 

Ταῖς πρεσβείαις τῆς Θε-
οτόκου… 

Ἀντίφωνον Β΄. Ἦχος β́. 

Στίχ. Αἴνει, ἡ ψυχή μου τὸν 

Κύριον, αἰνέσω Κύριον ἐν τῇ ζωῇ 
μου ψαλῶ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 

Ἀλληλούϊα. 

Στίχ.  Μακάριος, οὗ ὁ Θεὸς 

Ἰακὼβ βοηθὸς αὐτοῦ, ἡ ἐλπὶς 
αὐτοῦ ἐπὶ Κύριον τὸν Θεὸν αὐτοῦ. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Τὸν ποιήσαντα τὸν 

οὐρανὸν καὶ τὴν γῆν, τὴν θάλασσαν 
καὶ πάντα τὰ ἐν αὐτοῖς· 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 

Ἀλληλούϊα. 

Στίχ.. Βασιλεύσει Κύριος εἰς τὸν 

αἰῶνα, ὁ Θεός σου, Σιών, εἰς γε-
νεὰν καὶ γενεάν. 

Σῶσον, ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 

σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ΄ 

Ἦχος α΄. 

Στίχ. ά.  Ὑπομένων ὑπέμεινα τὸν 

Κύριον, καὶ προσέσχε μοι καὶ εἰσή-
κουσε τῆς φωνῆς τῆς δέησεώς μου. 

Ἀπολυτίκιον.  

Ἦχος α΄. Τῆς ἐρήμου πολίτης. 

Τῆς ἁγνείας τὸ ῥόδον καὶ τῆς 
Χίου τὸ βλάστημα, τὴν ἁγίαν Μαρ-

κέλλαν ἐν ᾠδαῖς εὐφημήσωμεν 
τμηθεῖσα γὰρ χειρὶ τῇ πατρικῇ ὡς 
φύλαξ ἐντολῶν τῶν τοῦ Χριστοῦ, 
ῥῶσιν νέμει καὶ κινδύνων ἀπαλλα-
γήν, τοῖς πρὸς αὐτὴν κραυγάζουσι· 
δόξα τῷ δεδωκότι σοι ἰσχύν, δόξα 
τῷ σὲ θαυμαστώσαντι, δόξα τῷ 
ἐνεργοῦντι διά σου, πᾶσιν ἰάματα. 

Στίχ. Καὶ ἔστησεν ἐπὶ πέτραν 

τοὺς πόδας μου, καὶ κατεύθηνε τὰ 

διαβήματά μου.. 
Ἀπολυτίκιον. 

Ἦχος Α΄.  Τῆς ἐρήμου πολίτης. 

Τῆς ἁγνείας τὸ ῥόδον καὶ τῆς 
Χίου τὸ βλάστημα, τὴν ἁγίαν Μαρ-
κέλλαν ἐν ᾠδαῖς εὐφημήσωμεν 
τμηθεῖσα γὰρ χειρὶ τῇ πατρικῇ ὡς 
φύλαξ ἐντολῶν τῶν τοῦ Χριστοῦ, 
ῥῶσιν νέμει καὶ κινδύνων ἀπαλλα-
γήν, τοῖς πρὸς αὐτὴν κραυγάζουσι· 
δόξα τῷ δεδωκότι σοι ἰσχύν, δόξα 

τῷ σὲ θαυμαστώσαντι, δόξα τῷ 
ἐνεργοῦντι διά σου, πᾶσιν ἰάματα.. 

Μικρὰ Εἴσοδος. 

Εἰσοδικὸν 

Δεῦτε προσκυνήσωμεν καὶ 
προσπέσωμεν Χριστῷ, σῶσον ἡμᾶς 
Υἱὲ Θεοῦ ὁ ἐν Ἁγίοις θαυμαστός,,  
( ὁ β΄ χορὸς) ψάλλοντάς σοι, Ἀλλη-

λούϊα. 
Ἀπολυτίκιον.  

Ἀπολυτίκιον.  

Ἦχος α΄. Τῆς ἐρήμου πολίτης. 

Τῆς ἁγνείας τὸ ῥόδον καὶ τῆς 
Χίου τὸ βλάστημα, τὴν ἁγίαν Μαρ-
κέλλαν ἐν ᾠδαῖς εὐφημήσωμεν 
τμηθεῖσα γὰρ χειρὶ τῇ πατρικῇ ὡς 
φύλαξ ἐντολῶν τῶν τοῦ Χριστοῦ, 
ῥῶσιν νέμει καὶ κινδύνων ἀπαλλα-

γήν, τοῖς πρὸς αὐτὴν κραυγάζουσι· 
δόξα τῷ δεδωκότι σοι ἰσχύν, δόξα 
τῷ σὲ θαυμαστώσαντι, δόξα τῷ 
ἐνεργοῦντι διά σου, πᾶσιν ἰάματα. 

Ἀπολυτίκιον τοῦ Ναοῦ 

 

 

Κοντάκιον Ἦχος πλ. β‘  

Προστασία τῶν Χριστιανῶν 
ἀκαταίσχυντε, μεσιτεία πρὸς τὸν 
Ποιητὴν ἀμετάθετε, Μὴ παρίδῃς 
ἁμαρτωλῶν δεήσεων φωνάς, ἀλλὰ 
πρόφθασον, ὡς ἀγαθή, εἰς τὴν 

βοήθειαν ἡμῶν, τῶν πιστῶς κραυ-
γαζόντων σοι. Τάχυνον εἰς πρε-
σβείαν, καὶ σπεῦσον εἰς ἱκεσίαν, ἡ 
προστατεύουσα ἀεί, Θεοτόκε, τῶν 
τιμώντων σε.  

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  γ΄  

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  
 
ΑΠΟΣΤΟΛΙΚΟΝ ΑΝΑΓΝΩΣΜΑ 

Τῆς Ἁγίας Μαρκέλλας  

Προκείμενον. Ἦχος δ. 

Στίχ. Ἐν Ἐκκλησίαις εὐλογεῖτε 

τὸν Θεόν, Κύριον ἐκ πηγῶν 

Ἰσραήλ. 

Θαυμαστὸς ὁ Θεὸς ἐν τοῖς Ἁγί-
οις αὐτοῦ. 

Πρὸς Γαλάτας Ἐπιστολῆς Παύ-
λου τὸ Ἀνάγνωσμα.   3:23-29; 4:1-5 

Ἀδελφοί, πρὸ τοῦ ἐλθεῖν τὴν 
πίστιν ὑπὸ νόμον ἐφρουρούμεθα 
συγκλεκλεισμένοι εἰς τὴν μέλλου-

σαν πίστιν ἀποκαλυφθῆναι. Ὥστε 
ὁ νόμος παιδαγωγὸς ἡμῶν γέγονεν 
εἰς Χριστόν, ἵνα ἐκ πίστεως δι-
καιωθῶμεν· ἐλθούσης δὲ τῆς 
πίστεως οὐκ ἔτι ὑπὸ παιδαγωγόν 
ἐσμεν. Πάντες γὰρ υἱοὶ Θεοῦ ἐστε 
διὰ τῆς πίστεως ἐν Χριστῷ Ἰησοῦ. 
Ὅσοι γὰρ εἰς Χριστὸν ἐβα-

πτίσθητε, Χριστὸν ἐνεδύσασθε· 
οὐκ ἔνι Ἰουδαῖος οὐδὲ Ἕλλην, οὐκ 
ἔνι δοῦλος οὐδὲ ἐλεύθερος, οὐκ ἔνι 
ἄρσεν καὶ θῆλυ· πάντες γὰρ ὑμεῖς 
εἷς ἐστε ἐν Χριστῷ Ἰησοῦ. Εἰ δὲ 
ὑμεῖς Χριστοῦ, ἄρα τοῦ Ἀβραὰμ 
σπέρμα ἐστέ, καὶ κατ’ ἐπαγγελίαν 
κληρονόμοι. Λέγω δέ, ἐφ’ ὅσον 

χρόνον ὁ κληρονόμος νήπιός ἐστιν, 
οὐδὲν διαφέρει δούλου, κύριος 
πάντων ὤν, ἀλλὰ ὑπὸ ἐπιτρόπους 
ἐστὶ καὶ οἰκονόμους ἄχρι τῆς προ-
θεσμίας τοῦ πατρός. Οὕτω καὶ 
ἡμεῖς, ὅτε ἦμεν νήπιοι, ὑπὸ τὰ 
στοιχεῖα τοῦ κόσμου ἦμεν δεδου-
λωμένοι· ὅτε δὲ ἦλθεν τὸ πλήρωμα 

τοῦ χρόνου, ἐξαπέστειλεν ὁ Θεὸς 
τὸν υἱὸν αὐτοῦ, γενόμενον ἐκ γυ-
ναικός, γενόμενον ὑπὸ νόμον, ἵνα 
τοὺς ὑπὸ νόμον ἐξαγοράσῃ, ἵνα τὴν 
υἱοθεσίαν ἀπολάβωμεν. 

Ἀλληλούϊα. (γ΄) Ἦχος δ΄. 

Ὑπομένων ὑπέμεινα τὸν Κύριον 
καὶ προσέσχε μοι καὶ εἰσήκουσε 
τῆς δεήσεώς μου. 

Στίχ. Καὶ ἔστησεν ἐπὶ πέτραν 

τοὺς πόδας μου καὶ κατηύθυνε τὰ 
διαβήματά μου. 

Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-
ξοτέραν ἀσυγκρίτως τῶν Σερα-
φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 

μεγαλύνομεν. 
Κοινωνικὸν  

Εἰς μνημόσυνον αἰώνιον ἔσται δί-
καιος. Ἀλληλούϊα.    

ἦχος β’  

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 
ἡμᾶς ἔσωσεν.  

Ἦχος β΄ 

Ἀμήν ἀμήν ἀμήν. Εἰς ἄφεσιν 
ἁμαρτιῶν καὶ εἰς ζωὴν τῆν αἰώνιον   

Πληρωθήτω τό στόμα ἡμῶν 
αἰνέσεως Κύριε, ὅπως ἂν ὑμνήσω-

μεν τήν δόξαν σου, ὅτι ἠξίωσας 
ἡμᾶς τῶν ἁγίων σου μετασχεῑν μυ-
στηρίων. Τήρησον ἡμᾶς ἐν τῷ σῷ 
ἁγιασμῷ ὅλην τήν ἡμέραν μελε-
τῶντας τὴν δικαιοσύνην σου. 
Ἀλληλουΐα. 

 ἦχος β΄ 

Εἴη τὸ ὄνομα Κυρίου 
εὐλογημένον ἀπό τοῦ νῦν καὶ ἕως 
τοῦ αἰῶνος. (τρὶς) 

Ἀπόλυσις 

 
Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


